Rátaí Tráchtála
Is éard is Rátaí Tráchtála ann cánacha (atá bunaithe ar mhaoin) ar mhaoine tráchtála agus tionsclaíocha. Tagann tobhach agus bailiú rátaí tráchtála ag údaráis áitiúla faoin reachtaíocht seo a leanas: an  tAcht um Rátaí Rialtais Áitiúil agus Nithe Eile, 2019, arna leasú ag  Acht na hOidhreachta Stairiúla agus Seandálaíochta agus Forálacha Ilghnéitheacha, 2023. Tháinig an reachtaíocht sin i bhfeidhm an 1 Eanáir 2024. 
Úsáidtear an t-ioncam a ghintear ó Rátaí Tráchtála a bhailiú chun íoc as costas laethúil na seirbhísí a sholáthraíonn Comhairle Contae Lú amhail tithíocht, soilsiú poiblí, seirbhísí dóiteáin, forbairt eacnamaíoch áitiúil a chur chun cinn, bóithre agus trácht agus seirbhísí fóillíochta agus pobail. 

Cé a íocann Rátaí?
Is é an té atá ina áititheoir sa mhaoin a íocann na rátaí.Má thagann athrú ar an áititheoireacht i rith na bliana, is féidir leis an áititheoir roimhe sin agus leis an áititheoir nua teacht ar chomhaontú maidir leis na rátaí atá dlite uathu beirt a roinnt agus an t-údarás áitiúil a chur ar an eolas laistigh de 10 lá oibre. (Tá fáil ar fhoirmeacha Alt 11 i rannán na bhfoirmeacha).

Conas a ndéantar Rátaí Tráchtála a ríomh?
Déantar Rátaí Tráchtála a ríomh trí  Luacháil Inrátaithe  na maoine a iolrú faoi iolraitheoir ar a dtugtar an Ráta Bliantúil ar an Luacháil (ARV). 
Cinneann Tailte Éireann (an Oifig Luachála roimhe seo) luachálacha inrátaithe do gach rmaoin go neamhspleách. Tá tuilleadh eolais ar fáil ag: Tailte.ie/Valuation
Socraíonn Comhairle Contae Lú an Ráta Bliantúil ar an Luacháil ag an gcruinniú bliantúil maidir leis an mbuiséad.
 0.2191, sin é an ARV do Chontae Lú don bhliain 2025 tar éis an buiséad do ghlacadh.
Féach thíos le haghaidh sampla de ríomh rátaí tráchtála: Más é an Luacháil Inrátaithe ná €5,000 Ráta Bliantúil ar Luacháil do 2025 ná 0.2191 €5,000 x 0.2191 = €1,095.50 is é an muirear rátaí tráchtála do 2025.
Conas Rátaí Tráchtála a íoc?
Seo a leanas na roghanna:
 
· Dochar Díreach: Foirmeacha ar fáil i Rannóg na bhFoirmeacha
· Aistriú Bainc: Foirmeacha ar fáil i Rannóg na bhFoirmeacha
· Buanordú: Chun an socrú seo a chur ar bun déan teagmháil le do Bhailitheoir Rátaí go díreach.Mar mhalairt air sin, is féidir leat teagmháil a dhéanamh le rates@louthcoco.ie
· Post: Seol seic (crosáilte agus iníoctha le Comhairle Contae Lú), ordú airgid nó ordú poist chuig Roinn na Rátaí, Comhairle Contae Lú, Halla an Chontae, Dún Dealgan, Co Lú. Ná seol airgead tirim tríd an bpost.
· Ar an nguthán: cuir glaoch ar an Deasc Airgid i gComhairle Contae Lú ar 042 93 34537 chun íoc ar an nguthán le cárta creidmheasa nó dochair
· Airgead Tirim: Chun íoc le hairgead tirim ní mór duit bualadh isteach go pearsanta chuig an Deasc Airgid, Comhairle Contae Lú, Halla an Chontae, Dún Dealgan. Glactar le cárta creidmheasa, cárta dochair agus seiceanna trasna an chuntar freisin.
· 
· Athrú ar áititheoireacht nó ar úinéireacht ar Mhaoin Tráchtála
· Faoi Alt 11 den Acht um Rátaí Rialtais Áitiúil agus Nithe Eile, 2019, ní mór don duine faoi dhliteanas Comhairle Contae Lú a chur ar an eolas faoi aon athrú ar a stádas mar an duine faoi dhliteanas i leith íocaíocht rátaí. Ba cheart é seo a dhéanamh laistigh de 14 lá ó aon athrú den sórtsin. Áirítear leis seo Comhairle Contae Lú a chur ar an eolas mura bhfuil tú faoi dhliteanas rátaí a íoc ar réadmhaoin a thuilleadh nó má tá tú anois faoi dhliteanas rátaí a íoc ar réadmhaoin.
· Faoi Alt 13 den Acht um Rátaí Rialtais Áitiúil agus Nithe Eile, 2019, ní mór d’úinéirí maoine tráchtála Comhairle Contae Lú a chur ar an eolas nuair atá an réadmhaoin á díol. Ba cheart é seo a dhéanamh laistigh de 14 lá ó aon athrú den sórtsin. Ní mór don díoltóir aon rátaí a bhfuil sé dlite orthu as an réadmhaoin a íoc don tréimhse suas go dtí an lá díreach roimh an díolachán agus an lá sin san áireamh.
· Chun an méid thuas a chur in iúl do Chomhairle Contae Lú, [foirm, sonraí ríomhphoist]. Beidh aon daoine faoi dhliteanas nach gcomhlíonann a n-oibleagáidí faoi Ailt 11 agus 13 den Acht um Rátaí Rialtais Áitiúil agus Nithe Eile, 2019, faoi dhliteanas Fíneáil Aicme A. I gcás Alt 13 féadfaidh siad a bheith faoi dhliteanas príosúnachta ar feadh téarma nach faide ná 6 mhí freisin. Tháinig an oibleagáid dhlíthiúil sin i bhfeidhm an  1 Eanáir 2024.
· Cad a tharlóidh mura n-íocaim mo Rátaí Tráchtála?
· Tá dualgas dlíthiúil ar Chomhairle Contae Lú Rátaí Tráchtála a ghearradh agus a bhailiú agus déanfaidh siad bearta forfheidhmiúcháin a shaothrú nuair is gá.
· Má tá deacrachtaí agat do rátaí tráchtála a íoc moltar duit dul i dteagmháil le do Bhailitheoir Rátaí chun plean íocaíochta a phlé agus a chomhaontú. Tá sonraí teagmhála ag bun do bhille rátaí

Ús ar Rátaí Tráchtála gan íoc
Déantar foráil le hAlt 12 den Acht um Rátaí Rialtais Áitiúil agus Nithe Eile, 2019 maidir le hús a íoc ar rátaí tráchtála gan íoc. Beidh tosach feidhme leis an alt seo den reachtaíocht an 1 Eanáir 2025. Déanfar ús a thobhach ansin ag ráta laethúil 0.0219 faoin gcéad ar gach ráta neamhíoctha 2025 agus beidh sé iníoctha ón 1 Eanáir 2026.
Cad is féidir liom a dhéanamh má chreidim go bhfuil mo Luacháil Inrátaithe mícheart?
Má chreideann tú go bhfuil do Luacháil Inrátaithe mícheart, is féidir leat iarratas ar athmheasúnú a chur isteach chuig Táilte Éireann.D’fhéadfadh méadú, laghdú nó athr ar bith ar an luachái a bheith mar thoradh ar iarraidh ar Athbhreithniú. Ní mór táille €250 a chur le gach iarraidh ar athbhreithniú ar luacháil.
Chun tuilleadh eolais a fháil, tabhair cuairt ar Tailte.ie. 

An féidir Rátaí Tráchtála a dhíscríobh?
Ní féidir Rátaí Tráchtála a dhíscríobh de bharr diandhálaí trádála. má leanann gnó de bheith ag feidhmiú, tá na rátaí dlite agus ní mór iad a íoc. Ní féidir rátaí a dhíscríobh ach amháin mar rátaí do-aisghabhála nuair a thugtar imeachtaí féimheachta nó leachtaithe chun críche.
Is féidir le gnóthas a bhfuil deacrachtaí airgeadais aige a rátaí tráchtála a laghdú trí dheighilt bhuan a dhéanamh ar a réadmhaoin agus athluacháil a iarraidh ó Tailte Éireann maidir leis an áitreabh arna foroinnt Chuige seo, déantar an luacháil oifigiúil a athbhreithniú agus a chionroinnt ar an áitreabh foroinnte agus tá na háitribh foroinnte folamh agus fógraítear iad mar áitribh atá ar fáil le ligean ar cíos ar chíos réasúnta.


An bhfuil Rátaí Tráchtála dlite ar Áitreabh Folamh?
Má bhíonn áitreabh tráchtála folamh, beidh ar an úinéir go bliantúil a thaispeáint go bhfuil iarrachtaí réasúnta á ndéanamh chun an t-áitreabh a ligean ar cíos réasúnta. Seiceálfaidh Comhairle Contae Lú go tréimhsiúil an leanann áitreabh de bheith folamh nó nach bhfuil.
Má dhúntar áitreabh mar gheall ar athchóirithe, is féidir iarratas a dhéanamh i scríbhinn, lena n-áirítear fianaise ar athchóiriú chuig Comhairle Contae Lú ag lorg aisíoc rátaí a íocadh do gach mí féilire a bhfuil an t-áitreabh dúnta mar gheall ar athchóirithe. Seol ríomhphost chuig rates@louthcoco.ie chun tuilleadh eolais a fháil. 


